
Tinitus –
ramurs en las ureglias
La preschentaziun da l’emna da chat-
tà.ch sa deditgescha oz al tinitus, ina
malatia da las ureglias. 9

Swisscom
senta la concurrenza
Swisscom n’ ha betg sentì la crisa da
finanzas, mabain la concurrenza ed
ha uschia stuì reducir sias tariffas. 11

Sbagl d’investiders:
part 25

Tenor il titular dal premi
Nobel Daniel Kahneman
n'emprendan investiders
tendenzialmain betg da
lur sbagls. Cun pitschens
inputs vulain nus midar
quai. Oz: Home Bias.

Blers investiders concentreschan
lur investiziuns sulettamain sin
il martgà indigen u sin l’atgna va-
luta da referenza. Tenor il studi
actual da l’Institut bancar svizzer
da l’Universitad da Turitg investe-
scha la mesadad dals investiders
svizzers unicamain en Svizra.
Quest sbagl d’investiders numnan
experts da finanzas «Home Bias»:
l’enconuschent vegn favurisà, il
nunenconuschent guntgì – sche-
bain ch’ils moviments dals curs da
las aczias d’in sulet martgà depen-
dan per part ferm in da l’auter.
Sch’ins investescha damai mo en
in sulet pajais, s’accumuleschan
ristgs che na fissan betg neces-
saris.

Voss cussegliader d’investiziun
da la Raiffeisen As infurmescha
gugent persunalmain.

www.raiffeisen.ch

reclama

■ COMMENTARI

Refuorma ei
urgenta e necessaria

DA MARTIN CABALZAR

L’ulivaziun da finanzas,
introducida avon biebein

50 onns, ei stada in grond
benefeci per las vischnauncas.
Cunzun per vischnauncas
pintgas e fleivlas da finanza
ei ella stada existenziala. El
decuors dils onns ha siu ves-
tgiu denton survegniu scarps
e scrottas, aschia ch’ella ei da-
ventada stagn cumplicada e
pauc transparenta. Il fondo
vegn alimentaus essenzial-
mein dils tscheins d’aua e las
contribuziuns dependan
primarmein dil pei da taglia.
Quei ei malgest ed ha menau
a stimuls cuntraproductivs
che cementeschan il status
quo e promovan buca da
spargnar. Ina correctura ei
pia urgenta e giustificada.

La NUF denter cantun e
vischnauncas ei la cunti-

nuaziun logica dalla NUF
denter confederaziun e can-
tuns. Cun in detretschament
dallas incumbensas simplifi-
chescha ella l’administraziun
e procura per dapli transpa-
renza. Cun risguardar ton il
potenzial da resursas sco las
grevezias geograficas-topogra-
ficas e socialas procura la
NUF che vischnauncas spa-
titschadas cun bia vias e cun
numerusas fracziuns ni cun
cass socials grevionts vegnan
buca sut las rodas.

I l project dalla NUF ei in
project strategic curaschus

ed epocal pil Grischun. S’en-
telli ch’el ensiara buca mo
avantatgs. Cunzun pil sectur
da scolaziun e dil socialesser
fa ins valer las pli grondas re-
salvas. Las vischnauncas sur-
vegnan dapli cumpetenzas,
ston denton era surprender
dapli responsabladads. Per
ellas eis ei ina sfida, denton
era ina schanza, dad ir en-
tuorn economicamein e pru-
dentamein culs mieds finan-
zials ch’ein buca ligiai pli vid
intents concrets. Per conton-
scher quei vegnan ellas a
stuer s’organisar da niev, seigi
en corporaziuns intercommu-
nalas ni sut il tetg dalla re-
giun. En vesta alla digren
marcanta dalla populaziun
vegnan era fusiuns buc ad es-
ser inevitablas. Quei denton
cun ni senza NUF.

πLa NGF - top ni flop?
La Nova gulivaziun da finanzas (NGF) polarisescha las opiniuns en il Grischun

DA MARTIN CABALZAR

■ La Nova gulivaziun da finan-
zas (NGF) è in project da refur-
ma ordvart cumplessiv che po-
larisescha actualmain la dis-
cussiun publica en il Grischun.
Il project cumpeglia tant ina no-
va concepziun da la gulivaziun da
finanzas sco ina nova repartiziun
da las incumbensas tranter chan-
tun e vischnancas. Tangadas da la
NFG vegnan 30 leschas ed ordi-
naziuns ed en 55 secturs d’in-
cumbensa datti ina nova reparti-
ziun.

Per ils adherents è la NGF in-
dispensabla perquai ch’ella eli-
minescha fauss impuls, reduce-
scha duplicitads, è pli transpa-
renta, pli gista e lubescha d’im-
punder ils meds publics a moda
efficienta. Per ils adversaris è la
NGF in project monstrus e dif-
fus, embrugliant e surchargià
che destruescha structuras cum-
provadas e sforza vischnancas
pitschnas da fusiunar. La NFG
è vegnida approvada cun 88
cunter 22 vuschs dal cussegl
grond e vegn recumandada da
las suandantas partidas: liberal-

democrats (pld), cristian-
democrats (pcd) e burgais-de-
mocrats (pbd). Cunter il project
èn s’exprimids ils socialdemo-
crats (ps) e la Partida populara

svizra (pps). La NGF vegn pli-
navant era refusada da 18 orga-
nisaziuns spezialisadas e pro-
fessiunalisadas per ils fatgs da
furmaziun e dal socialesser.

L’ultim pled en chapitel ha il
pievel grischun ils 17 da mars a
l’urna.

Suenter che la
Nova gulivaziun da
finanzas tranter
confederaziun e
chantun è entrada
en vigur 2008 duai
era la Nova guliva-
ziun da finanzas
tranter chantun e
vischnancas vegnir
introducida. KEYSTONE

Markus Gassman
alla testa dil parlament

■ (anr/gv) L’elecziun dil presi-
dent e vicepresident ei stada el
center dall’emprema sesida dil
parlament regiunal da quest
onn. Markus Gassmann da Flem
ei successur da Roman Cantieni
alla testa dil parlament e Roger
Tuor da Mustér ei daventaus vice-
president. L’elecziun ei buca sta-
da dispiteivla, omisdus ein vegni
eligi unanimamein. Era las fa-
tschentas han buca fiers grondas
undas. Ils parlamentaris han ap-
probau il reglament dil fond da
sport. La Regiun Surselva sustegn
las uniuns da sport cun 40 000

francs annualmein. Quei succeda
sin giavisch d’Adelin Pfister da
Sursaissa. Sch’il center per la re-
gistraziun da datas biometricas en
Surselva daventa realitad ha la su-
pratonza buca saviu rispunder.
Sin incumbensa da Rudolf Caduff
da Cumbel ha ella finfatg tscher-
cau il discuors culla cussegliera
guvernativa Barbara Janom Stei-
ner. Il center daventa realitad
sch’il cantun fa experientschas
positivas culs centers a Cuera ed
a Zernez.

Markus Gassman da Flem (seniester) presidiescha quest onn il parlament
regiunal. Roger Tuor da Mustér ei vicepresident. FOTO G. VENZIN

Musica sur cunfins
cun la scola da musica

■ (anr/ads) La scoula da musica
d’Engiadina Bassa/Val Müstair
collavura strettamaing cun las
regiuns da cunfin dal Tirol dal
nord e dal Vnuost: ün inrichi-
maint vicendaivel. Il manader da
la scoula da musica, Roberto Don-
chi (37), abita a Damal (Mals). El
ha absolt il conservatori a Bulsan
ed üna scoula da commerzi. Per el
esa ourdvart interessant da’s mou-
ver in quista regiun da cunfin chi
cumpiglia tschinch valladas da
trais pajais. «Il barat da culturas es
ün inrichimaint tant pel persunal
d’instrucziun sco eir pels giuvens

musicists», disch el. Il magister da
percussiun Andreas Schneider, Ti-
rol dal nord, ha rablà ils percussiu-
nists engiadinais sün ün livel con-
siderabel e Bianca Mayer da Scuol
s’ha eir fingià participada cun seis
scolars ad occurrenzas our i’l
Vnuost. La musica da giuvenils da
la Val Müstair ha integrà eir mu-
sicists dadour il cunfin in lur so-
cietà. «Quists inscunters motive-
schan ils uffants e rendan l’instruc-
ziun da musica attractiva», consta-
tescha el.

Sunar in gruppas augmainta la motivaziun: Battaria Engiadina.
FOTO A. DERMONT-STUPAN

Promover il barat
da litteratura

■ (anr/gns) Ils 5 e 6 da mars 2010
ha lieu a Cuira la terza ediziun da
l’occurrenza internaziunala da
litteratura «4+1 translatar tradur-
re übersetzen traduire». L’inscun-
ter litterar che vegn organisà
mintga dus onns en in’autra re-
giun da la Svizra cun auturas ed
auturs naziunals ed internaziu-
nals tematisescha la translaziun
litterara. Savens stattan ils trans-
laturs e las translaturas be en la se-
gunda retscha. A Cuira na saja
quai il cas, han ditg ils organisa-
turs da l’occurrenza als meds da
massa. Ils translaturs e las transla-
turas sajan magari las vuschs in-
visiblas. L’occurrenza a Cuira è
publica e duaja en quels dus dis
dar invista en la litteratura e l’art
da translaziun litterara. Da la par-
tida en er auturs rumantschs sco
Leo Tuor, Oscar Peer ed Andrin
Perl. L’inscunter saja er il lieu
ideal per promover il barat da lit-
teratura sur cunfins. L’occurren-
za a Cuira e publica e l’entrada è
gratuita.

